
Peningamarka›ssjó›ir eru fjárfestingarsjó›ir skv. lögum nr. 30/2003 um ver›bréfasjó›i og
fjárfestingarsjó›i. Rekstrarfélag sjó›sins er Rekstrarfélag Kaupflings banka hf. Fjárfestingarsjó›ur
telst vera áhættusamari fjárfesting en ver›bréfasjó›ur skv. lögunum. Meiri áhætta fjárfestingar-
sjó›s er fólgin í r‡mri fjárfestingarheimildum sem geta m.a. leitt til minni áhættudreifingar en
í ver›bréfasjó›i. Nánari uppl‡singar um framangreint má nálgast í útbo›sl‡singu e›a útdrætti
úr útbo›sl‡singu sjó›sins í útibúum KB banka e›a á www.kbbanki.is.

Ávöxtun í dollurum

P E N I N G A M A R K A ‹ S S J Ó ‹ I R

Kynntu flér kosti Peningamarka›ssjó›a KB banka í ISK, USD, EUR og GBP.

*Nafnávöxtun í EUR, USD og ISK á ársgrundvelli fyrir tímabili› 01/11/06-01/12/06.

4,4%*
ávöxtun í evrum

5,5%*
ávöxtun í dollurum

13,4%*
ávöxtun í krónum

Viðskiptablað Morgunblaðsins Hádegismóum 2, 110 Reykjavík. Sími 5691100, net-
fang vidsk@mbl.is Útgefandi Árvakur hf. Umsjón Björn Jóhann Björnsson, frétta-
stjóri, bjb@mbl.is Auglýsingar sími 5691111 netfang augl@mbl.is Bréfsími 5691110 
Prentun Prentsmiðja Morgunblaðsins

FJÁRMÁLAEFTIRLITIÐ hefur
undirritað samstarfssamning við
fjármálaeftirlitið á Mön (the Isle of
Man Financial Supervision Com-
mission). Samningurinn tekur til
samstarfs um eftirlit og upplýsinga-
skipti og er sá fyrsti sem Fjármála-
eftirlitið gerir við eftirlitsaðila utan
EES, segir í tilkynningu.

Samningurinn er til kominn vegna
starfsemi dótturfélaga Kaupthing
Singer & Friedlander á Mön, en tek-
ur til almenns samstarfs milli eftir-
litanna tveggja.

„Mön er þekkt fjármálamiðstöð og
ég er ánægður með að við skulum
vera búin ljúka þessum fyrsta samn-
ingi við ríki fyrir utan EES-svæðið,
miðað við útrás bankanna verður
þetta ekki síðasti,“ segir Jónas Fr.

Jónsson, forstjóri FME, í tilkynn-
ingu frá stofnuninni.

FME í samstarfi 
á eyjunni Mön

Samstarf Jónas Fr. Jónsson, for-
stjóri FME, og John Aspden, for-
stjóri fjármálaeftirlitsins á Mön.

Eftir Bjarna Ólafsson
bjarni@mbl.is

GREININGARDEILDIR við-
skiptabankanna þriggja, Glitnis, KB
banka og Landsbanka, eru ekki
sammála í spám sínum um stýri-
vaxtaákvörðun Seðlabanka Íslands
þann 21. desember næstkomandi.
Landsbankinn spáir óbreyttum
stýrivöxtum, Glitnir spáir 0,25%
hækkun og KB banki spáir 0,5%
hækkun. Greiningardeildirnar eru
sammála um að verðbólguhorfur séu
betri en áður og að styttast fari í að
lækkunarferli stýrivaxta hefjist.

Greiningardeild Landsbankans
telur framleiðsluspennu í hagkerf-
inu ofmetna og segir að frá því að
Seðlabankinn birti síðustu verð-
bólguspá hafi hagvísar birst sem
bendi til viðsnúnings í efnahagslíf-
inu, minni þenslu og þar með minnk-
andi verðbólguþrýstings. 

Gerir Landsbankinn ráð fyrir því
að stýrivextir verði óbreyttir og að
vaxtalækkunarferlið muni hefjast
þann 29. mars næstkomandi.

Greiningardeild KB banka telur
líkur til þess að Seðlabankinn hækki
stýrivexti um 0,5% þann 21. desem-
ber, en telur jafnframt að um síð-
ustu vaxtahækkun verði að ræða í
þessari efnahagsuppsveiflu. Enn-
fremur er það mat greiningardeildar
bankans að töluverð áhætta fylgi
frekari hækkun vaxta á þessum
punkti í hagsveiflunni og líklegt að
helstu áhrif hækkunar nú muni
koma fram þegar hagkerfið verði

komið í niðursveiflu. Greining Glitn-
is spáir því áfram að Seðlabanki Ís-
lands muni hækka stýrivexti um 0,25
prósentur þann 21. desember þrátt
fyrir að verðbólgan hafi minnkað úr
7,3% í 7% samkvæmt nýrri mæl-
ingu. 

Hagstofan birti í gær tölur um
hagvöxt þar sem landsframleiðsla er
talin hafa vaxið um 0,8% að raungildi
á 3. fjórðungi þessa árs frá sama
tíma árið áður. Þjóðarútgjöld jukust
hins vegar meira, eða 2,4%, og var
því enn halli á viðskiptum við útlönd.
Þriðja fjórðunginn í röð var sam-
dráttur í útfluttri vöru og þjónustu,
nú 13,3%. Þá dróst innflutningur
vöru og þjónustu saman um 5,4%.

Styttist í lækkunar-
ferli Seðlabankans

Hækkun Stýrivextir Seðlabankans voru síðast hækkaðir í september síð-
astliðnum, en það var sautjánda hækkun stýrivaxta frá júnímánuði 2004.

Í HNOTSKURN

» Við síðustu vaxta-
ákvörðun Seðlabankans

var ákveðið að halda stýri-
vöxtum óbreyttum, eða 14%.

» Greiningardeildir bank-
anna standa enn við fyrri

spár um vaxtaákvörðun þann
21. desember, en meiri bjart-
sýni gætir til lengri tíma.

» Stýrivextir Seðlabanka
Íslands voru við árs-

byrjun 10,5% og hafa því
hækkað um 3,5 prósentustig
á árinu.

GREININGARDEILD Landsbank-
ans hefur endurnýjað verðmat sitt
á Kaupþingi banka og Glitni. Er sá
munur á matinu að mælt er með því
við fjárfesta að þeir kaupi bréf í
Kaupþingi en minnki við sig í
Glitni.

Í kjölfar samtala við stjórnendur
Kaupþings hefur hagnaðarspá
deildarinnar fyrir árið 2007 verið
hækkuð í rúma 60 milljarða króna.
Gert er ráð fyrir meiri útlánavexti
á næstu árum, sérstaklega í Dan-
mörku og Bretlandi. Þókn-
unartekjur muni hækka í kjölfar
ráðningar fjölda nýrra starfsmanna
og stofnunar nýrra tekjudeilda.

Gengi hlutabréfa Kaupþings er
metið á 899 og gengi Glitnisbréfa á
22,7, sem gerir virði bankans 318
milljarða króna.

Hagnaður Kaup-
þings 60 millj-
arðar króna?

STJÓRN Teymis hefur ákveðið að
gefa út kauprétti að hlutafé í félag-
inu til 13 lykilstarfsmanna sam-
stæðunnar. Rétthöfum er heimilt að
nýta þriðjung kaupréttar á hverju
ári í þrjú ár og fyrsta innlausn er í
desember 2007. Rétturinn er á
genginu 4,45, sem er meðalgengi
síðustu tíu daga. Samtals voru
gefnir út kaupréttir fyrir 175 millj-
ónir króna. Þar af eru 80 milljónir
hluta til handa Árna Pétri Jónssyni,
forstjóra Teymis og Og fjarskipta.
Ólafur Þór Jóhannesson, fram-
kvæmdastjóri fjármálasviðs Teym-
is, á rétt á 20 milljónum hluta og
Bjarni Birgisson, framkvæmda-
stjóri Kögunar, á 10 milljónum.

Kaupréttir fyrir
175 milljónir

PÓST- og fjarskiptastofnun mun
bjóða út tíðnisvið fyrir þriðju kyn-
slóð farsíma innan skamms. Gert er
ráð fyrir að tíðniheimildir verði
gefnar út í byrjun annars ársfjórð-
ungs 2007. Þetta kemur fram í til-
kynningu frá stofnuninni.

Segir í tilkynningunni að haft
verði samráð við hagsmunaaðila og
að þeir hafi frest til kl. 12:00 mið-
vikudaginn 20. desember 2006 til að
skila inn umsögnum, athugasemdum
og ábendingum. Allt að fjórum bjóð-
endum verður úthlutað tíðnum.

Gerð verður lágmarkskrafa um
útbreiðslu til hvers tíðnirétthafa. Þá
verða sett skilyrði um hraða upp-
byggingarinnar í fjórum áföngum.

Tíðniheimildir munu gilda í 15 ár.
Segir í tilkynningunni að þjónusta

sem byggist á þriðju kynslóð far-
síma tryggi neytendum hraðari
gagnaflutning en hefðbundin far-
símaþjónusta sem byggist á GSM
tækni.

Kynningu á samráði við hags-
munaaðila má nálgast á vefsíðunni
www.pfs.is.

Hraðari Þriðja kynslóðin tryggir
hraðari gagnaflutning en GSM.

Útboð á
tíðnisviðum
væntanlegt

HLUTABRÉF breyttust almennt
lítið í verði í Kauphöll Íslands í gær.
Úrvalsvísitalan hækkaði um 0,1% og
var 6.463 stig við lokun markaða.
Gengi bréfa Marels hækkaði um
4,55% og gengi 365 um 4,12%. 

Gengi íslensku krónunnar styrkt-
ist um 0,14% í gær. Gengisvísitala
krónunnar var 125,50 stig er mark-

aðurinn var opnaður í gærmorgun
og 125,30 stig við lokun og nam velta
á millibankamarkaði 11 milljörðum
króna samkvæmt upplýsingum frá
gjaldeyrisborði Glitnis. Gengi
Bandaríkjadollars er nú 69,35 krón-
ur, gengi breska pundsins er 136,55
krónur og gengi evrunnar er 91,78
krónur. 

Hækkun úrvalsvísitölu


